
EBANJELIOA: BEHAR DUGUN BERRIA
“Gaur bete da profezia hau entzuten didazuenontzat”

2025eko urtarrilaren 26aUrteko 3. igandea (C)
Lukas 1, 1-4; 4, 14-21.
Teofilo agurgarria, askok ekin diote gure artean izan diren gertakarien historia idazteari, hasieran begizko testigu

eta gero berrionaren predikari izandakoek jakinarazi digutenaren arabera. Neuri ere on iruditu zait dena bere harian
zuretzat idaztea, hasieratik guztia zehatz-mehatz aztertu ondoren, jaso dituzun irakaspenak zeinen finkatuak dauden
ikus dezazun.

Jesus, Espirituaren indarrez, Galileara itzuli zen, eta inguru hartan guztian zabaldu zen haren berri. Hango
sinagogetan irakasten zien, denek goraipatzen zutela. Nazaretera joan zen, bera hazi zen herrira, eta larunbatean
sinagogan sartu zen, ohi zuenez, eta irakurgaia egitera zutitu. Isaias profetaren liburua eman zioten eskura eta,
irekitzean, pasarte hau aurkitu zuen: Jaunaren espiritua nire gainean dago, berak nau bidali gatibuei askatasuna
eta behartsuei berriona adieraztera, itsuei ikusmena hots egitera eta zapalduak askatzera, Jaunak onginahia
azalduko duen urtea hots egitera.

Liburua itxi, laguntzaileari eman eta eseri egin zen; denak sinagogan begira-begira zeuzkan. Eta honela hasi
zitzaien: “Gaur bete da profezia hau entzuten didazuenontzat”.

“Gaurko ebanjelioan Jesusen egitasmoa agetzen jaku mundu onetara zartarako etorri dan
gizaki guztiei eta batez ere behartsuei eta zapalduei askatasun eta graziazko mezua iragartera”

PROFETA
Jose Antonio Pagola

Galileako herrixka ezezagun batean, Nazaret izenekoan, herritarrak sinagogan bildu dira larunbat-goizbatean Jainkoaren Hitza entzuteko. Jainkoaren bila urte batzuk basamortuan egin ondoren, hazi zen herriraitzuli da Jesus.Garrantzi handikoa da pasadizo hau, Jesus ezagutu eta haren misioa ondo ulertzeko. Lukasen kontakizunarenarabera, guztientzat ia ezezaguna den herrixka honetan Jesusek bere aurkezpena egin du, Jainkoaren Profetabezala, eta herrixka honetan agertu du bere egitaraua, Isaias profetaren testua bere buruari aplikatuz.Testu hori irakurri ondoren, esaldi bakar batekin komentatu du Jesusek guztia: «Gaur bete da entzunberri duzuen Idazki hau». Lukasen arabera, jendeak «begiak Jesusengan finko jarriak zituen». Guztienarreta, irakurri den testutik Jesus beragana igaro da. Zer aurki dezakegu gauk guk geure begiakJesusengan finko jartzen baditugu?Jainkoaren Espirituak eraginik. Jesusen bizitza guztia eragin, gidatu eta norabidetu dute Jainkoaren arnasak,indarrak eta maitasunak. Jesusen jainkotasunean sinestea ez datza kontzilioek landutako formula dogmatiko batedo beste teorikoki aitortzean. Haren samurtasunean eta suan, haren hitzetan eta keinuetan, fededunok«Jainkoa» deitzen dugun bizitzaren azken Misterioa era zehatzean aurkituz joatean datza.Jainkoaren Profeta. Jesus ez dute igurtzi oliba-olioz, erregeak igurtzi ohi zituzten bezala gobernu-aginpideaemateko edota apaiz nagusiak igurtzi ohi zituzten bezala ahalmen sakratuaz hornitzeko. Jainkoaren Espirituak«gantzutu» du Jesus. Ez da etorri ez gobernatzera, ez errege izatera. Jainkoaren profeta da, bizitza liberatzeariemana. Soilik, haren profeta-espirituz bizitzen ikasten badugu jarraitu ahal izango diogu.Berri on pobreentzat. Jesusen jarduera Berri On da gizarte-klase marjinatuena eta baliogabetuenadenarentzat: zerbait on entzuteko premia handiena dutenentzat, guztiek umiliatzen eta bazter uztendituztenentzat. Jesusen antzeko izaten orduan hasiko gara: gure biziera, gure jarduera eta maitasunsolidarioa pobreek gauza on bezala sumatzen hasiko direnean.Askatzeari emana. Gizakia esklabotasun-mota guztietatik askatzeari emanik bizi da Jesus. Sufrimendu,zapalkuntza eta abusu guztietatik askatzen duen pertsona bezala sumatu du jendeak; zentzugabekeriatiketa etsipenik askatzen duen argitzat hartu dute itsuek; onginahi eta barkazio bezala sumatu dutebekatariek. Jesus hori esklabotzen, kaskartzen eta gizagabetzen gaituen ororen askatzailetzat hartuzgoazen neurrian izango gara haren jarraitzaile. Orduan hartuko dugu bera betiko Bizira bideratzen gaituenSalbatzailetzat.


